herria

san liteke se-

gurtasuna poli-

ziarekin edo

zaintza zerbitzu

pribatuekin lo-

tzeko joera da-
goela. Azkenaldion pil-pilean
dago eztabaida hori, polizien
jardunbidean edo polizia ere-
duan arreta jarrita, hain zuzen
ere. Duela urtebete Minneapo-
lisen George Floyd hil eta on-
doren AEBetako beste zenbait
lekutan poliziak eragindako
beste gehiegikeria batzuk zire-
la-eta indarra hartu zuen ezta-
baida horrek, tokiko zein esta-
tu mailako hainbat
instituziotara iristeraino. Bai-
na AEBetan ez ezik, Kolonbiako
azken protestaldiek ere nabar-
men utzi dituzte poliziaren
jardunbide onartezin ugari;
Euskal Herrian ere zenbait sek-
torek zalantzan jarri dute Er-
tzaintzaren jarrera. Pandemia
sasoi honetan mundu osoko
polizia ekintza askok eman du-
te hizpidea.

DELITUA PREBENITZEKO GIDA

«George Floyden kasuaren le-
hen urteurrenean lehen erre-
forma legeak onartzeko ahale-
ginak islatzen du polizia eta
haren funtzioa birpentsatzeko
nahia; basakeria eta militariza-
zioa eragozteko; pobreen, sek-
tore militanteen edo jende
arruntaren aurka erabiltzeari
uzteko», zioen aste honetan
Mikel Zubimendik GARAn eta
NAlZen argitaratutako anali-
sian. Zer-nolako polizia behar
eta nahi dugu? Egun bereko
editorialak zioenez, eztabaida
honek «Kolonbiako polizia mi-
litarrarentzat, Minnesotako
poliziarentzat edo Ertzaintza-
rentzat balio du (..) eztabaida
honi forma eman behar zaio,
sinplifikaziorik eta orokorta-
sunik gabe».

SEGURTASUNA: ZER, NOLA?

Delitua Prebenitzeko Gida argitaratu dute
EHUko irakasle eta ikertzaile bik

) JENDARTEA / Xabier Izaga Gonzalez

Segurtasunaren edo, zehatzago, polizia ereduaren gaineko
eztabaida munduan zabaldu denean, Delitua Prebenitzeko
Gida argitaratu dute. Egileek hiru ardatzen inguruko
gogoeta eta gomendioak eskaintzen  dituzte
profesionalentzako prestakuntza tresna izatea nahi duten
lanean: hirigintza inklusiboa; herritarrei begirako polizia
jardunbidea, eta kohesioa eta jendartearen parte hartzea,

Hain zuzen ere, sinplifika-
ziorik eta orokortasunik gabe-
ko lana argitaratu dute Cesar
San Juan eta Laura Vozmedia-
no EHUko Psikologia Fakulta-
teko irakasle eta Kriminolo-
giaren Euskal Institutuko
ikertzaileek: “Guia de preven-
cion del delito. Seguridad, di-
seno urbano, participacién
ciudadana y accién policial”
(“Delitua prebenitzeko gida.
Segurtasuna, hiri diseinua, he-
rritarren parte-hartzea eta po-
lizia ekintza”) (2021, ].M. Bosch
Editor). Tokian-tokian delitua
prebenitzeko gida horretan se-
gurtasuna sustatzeko diagnos-
tiko eta esku-hartze estrategia
bilduma egituratu eta xehe
batez gainera, hiri segurtasu-
naren inguruko ikuskera sako-
na eskaintzen dute.

Ikertzaileok hiru lan eremu
izan dituzte gida osatzeko: hi-
rigintza inklusiboa; herritarrei
begirako polizia jardunbidea,
eta kohesioa eta jendartearen
parte hartzea. Berebiziko ga-
rrantzia ematen diote auzoen
diseinu, mantentze eta kudea-
ketari: zerbitzu publikoei, in-
bertsioei... hau da, «hirigintza
inklusiboa» esaten diotenari.
Horrixe eskaintzen diote gida-
ren lehen zatia. Bigarrenean,
berriz, polizia ereduak dituzte
aztergai eta «pertsonen zerbi-
tzuko polizia bat» proposa-
tzen dute. Parte bietan, hain-
bat estrategia eta prozedura
aztertzen dituzte.

SEGURTASUNA

Beharrezkoa da polizia? Ba-
tzuek, beren edo beren ingu-
rukoen bizipenek eraginda,
ezetz esango dute; beste ba-
tzuek, berriz, baietz esango
dute, beren interesak babestu-
ta sumatzen dituzten neu-
rrian. Beharbada, egokiagoa da
jendartearen segurtasuna ber-
matzeko, besteak beste, zer-

nolako polizia behar den gal-
detzea. Izan ere, segurtasuna
ez da mehatxu edo indar bidez
delitua murriztea bakarrik.

Hala uste dute gidaren egi-
leek: «Hiri segurtasuna ez da
bakarrik ulertu behar deli-
tuen murrizketa edo gabezia
gisa; haatik, osorik ulertu be-
har da, herritarren bizi kalita-
tea etengabe hobetzeko pro-
zesu gisa. Prozesu horretan,
gizartearen parte-hartzea eta
polizia ekintzarako eredu be-
rriak garatzea ezinbesteko bi
elementu gisa ageri dira, deli-
tuak prebenitzeko neurriak
benetan arrakastatsuak izan
daitezen».

Gaur egun kultura askotako
gizarte konplexuetako biziki-
detza garrantzi handiko erron-
ka bilakatu dela uste dute ira-
kasle hauek. Helburu hori
lortzeko, «ezinbestekoa da se-
gurtasun eta askatasun giro
egokia edukitzea, eta, horrez
gain, ahal den neurrian, biziki-
detza hondatzen laguntzen
duen gertaera nagusietako bat
murriztu behar da: beldurra».

AUZOEN DISEINUA ETA KUDEAKETA

Liburuaren lehenengo partean
diotenez, delitu kopurua area-
gotzea edo murriztea eragiten
duten faktoreetako bat auzoen
diseinua eta mantenimendua
da. Bat dator Marcus Felson
Texas State Universityko ira-
kasle ohia, eta hauxe dio hi-
tzaurrean: «Ohikoegia da gi-
zarte garaikideetan auzoak
diseinatzea bultzatu nahi di-
ren gizarte dinamiken gaineko
itxaropen argiak eduki gabe
eta zerbitzu publiko gutxi ja-
rrita, eta horrek, epe luzera,
delitua erakartzen du auzoeta-
ra». Horrenbestez, oso garran-
tzitsua da hiri diseinua eta
plangintza hasiera-hasieratik
kontuan hartzea, baita haren
mantentze lanak ere. Bestela,

Aurreko orrialdean,
gidaren azala; goian,
George Floyden
omenezko murala.

segurtasun arazoak azkenean
poliziaren eta segurtasun pri-
batuaren esku bakarrik gera-
tzen dira.

POLIZIA EREDUA

Lanaren bigarren parteari da-
gokionez, egileek polizia ere-
duen analisiaren mutur bate-
an kontrola oinarri duten
ereduak jarri dituzte, eta beste
muturrean pertsonengana
hurbiltzea helburu duten ere-
duak: «Horrela, kontrola oina-
rri duten sistemetan, polizia-
ren funtzio nagusia ordena

mantentzea eta delituaren au-
rrean erantzutea da. Beste
muturrean, ordea, polizia he-
rritarren beharrei erantzuten
dien zerbitzu publiko gisa
ulertzen da. Pertsonei begira-
ko polizia eredu batean, sor
daitezkeen egoera ez-segu-
ruak, azken batean, gizarte or-
denako arazo global baten sin-
toma gisa ulertzen dira, eta ez
poliziarekin izandako gatazka
baten emaitza gisa. Zentzu
horretan, komunitateak poli-
ziaren legitimitatea eta solas-
kidetza onartzen du, gizarte

«Gizartearen parte-hartzea eta polizia
ekintzarako eredu berriak garatzea ezinbesteko
bi elementu dira delituak prebenitzeko
neurriak benetan arrakastatsuak izan daitezen»

Hiri diseinua eta kudeaketa hasiera-hasieratik
hartu behar dira kontuan. Bestela, segurtasun
arazoak azkenean poliziaren eta segurtasun
pribatuaren esku bakarrik geratzen dira

arazo horiek lankidetzaz kon-
pontzeko».

Beraz, ezinbestekotzat jotzen
dute askotariko eragileen eta
agentzien inplikazioa segurta-
suna mantentzeko zereginean:
«Obra honek segurtasunaren
arloan hiriek dituzten erron-
kak aztertzen ditu, delitu egoe-
ren prebentzioaren eta inguru-
nearen diseinuaren bidezko
delitu prebentzioaren ikuspe-
gitik». Arlo bi horietan espe-
rientzia handia dute egileek.

Liburuaren atal bakoitzaren
amaieran autoebaluazio gal-
dera batzuk daude; izan ere,
profesionalak prestatzeko
tresna bat izan nahi du: «As-
mo bikoitza du: segurtasuna-
ren arloan lan egiten duten eta
kudeaketan erantzukizunen
bat duten profesionalei ibilbi-
de-orri bat ematea eta, bestal-
de, prestakuntza akademikoan
aritzen direnentzako tresna
didaktikoa izatea nahi ge-
nuenv», azaldu du San Juanek.



